
Na osnovu člana 56. Zakona o organizaciji organa uprave Federacije Bosne i Hercegovine („Službene novine Federacije BiH“, broj: 35/05) i Odluke o usvajanju programa utroška sredstava s kriterijima raspodjele sredstava tekućih transfera utvrđenih Budžetom  Federacije  Bosne i Hercegovine za 2026. godinu  Federalnom ministarstvu obrazovanja i nauke („Službene novine Federacije BiH“, broj: 22/26), Federalno ministarstvo obrazovanja i nauke raspisuje

J A V N I   P O Z I V
ZA FINANSIRANJE/SUFINANSIRANJE PROGRAMA I PROJEKATA 
IZ OBLASTI NAUKE U 2026. GODINI

Naziv davatelja proračunskih sredstava: 
FEDERALNO MINISTARSTVO OBRAZOVANJA I NAUKE (u daljnjem tekstu „Ministarstvo“)

Kratak opis programa s ciljevima programa za koje se dodjeljuju sredstva:
Svrha programa je unapređivati naučno-istraživačku i istraživačko-razvojnu djelatnost u Federaciji BiH. Podrška realizaciji projekata koji pridonose jačanju javne svijesti o ulozi i značaju nauke u ostvarivanju društvenog i privrednog prosperiteta i nužnosti povećanja ulaganja u razvoj nauke. Podrška organizaciji domaćih i međunarodnih naučnih skupova, bibliotečkoj djelatnosti za potrebe istraživanja, popularizaciji nauke i promociji rezultata naučno-istraživačkog rada. Podrška razvoju kompetencija naučnika istraživača te naučnom usavršavanju istraživača i njihovom aktivnom uključivanju u Evropski istraživački prostor (ERA). Jačanje istraživačke infrastrukture.

Ukupan iznos raspoloživih sredstava: 
1.450.000,00 KM

Vremenski rok za prijavu na Javni poziv: 
Od 15. 4. 2026. godine do 6. 5. 2026. godine












Opći kriteriji za dodjelu sredstava:

a) Usklađenost ciljeva programa ili projekta s ciljevima i prioritetnim oblastima iz Strategije razvoja Federacije Bosne i Hercegovine 2021-2027;
b) Kvalitet i relevantnost prijave na javni poziv;
c) Uspješnost programiranja finansijskog plana (budžeta) projekta u odnosu na postavljene uslove finansiranja;
d) Predviđena uspješnost upravljanja potencijalnim rizicima i problemima u provedbi programa ili projekta i korištenje etičkih standarda u prijedlogu programa ili projekta;
e) Planirana vidljivost promocije rezultata programa ili projekta u sklopu programa „Dan nauke u Federaciji BiH“;
f) Predviđeni značaj projekta za postizanje Globalnih ciljeva za održivi razvoj UN (SDG);
g) Uspješnost realizacije programa prema dodijeljenim sredstvima iz prethodnih godina na osnovu dostavljenih izvještaja.


Posebni uslovi koje podnosioci aplikacija moraju ispunjavati: 

a) Pravna lica moraju imati sjedište na području Federacije BiH.
b) Fizička lica moraju biti državljani BiH s prebivalištem na području Federacije BiH. 
c) Aplikacijski obrazac mora biti potpuno i tačno ispunjen i potpisan te dostavljen u naznačenom roku. 
d) Finansijski plan projekta na propisanom obrascu mora biti potpuno i tačno ispunjen i potpisan te dostavljen u naznačenom roku.
e) Svi prilozi navedeni u Aplikacijskom obrascu moraju biti potpuno i tačno ispunjeni i potpisani te dostavljeni u naznačenom roku.
f) Osim slanja aplikacijskog obrasca, finansijskog plana i ostale predviđene dokumentacije poštom na adresu Ministarstva, podnosilac aplikacije dužan je popunjen aplikacijski obrazac (u word formatu), te popunjen obrazac finansijskog plana (u excel formatu), dostaviti putem elektronske pošte na adresu: prijave@fmon.gov.ba najkasnije do isteka roka prijave na Javni poziv.


	R. br.
	NAZIV PROGRAMA

	1.
	
1. Podrška izdavanju referentnih naučnih časopisa, podrška postizanju referentnosti domaćih naučnih časopisa i pokretanju novih naučnih časopisa 

Ukupan iznos raspoloživih sredstava za Program 1:  300.000,00 KM

Korisnici sredstava: 	
Visokoškolske ustanove koje izdaju naučne časopise, naučno-istraživačke organizacije osnovane prema zakonima o naučno-istraživačkoj djelatnosti i druge neprofitne organizacije koje izdaju naučne časopise, odabrani prema rezultatima javnog poziva 

Vremenski period za koji se priznaju prihvatljivi troškovi za (su)finansiranje projekata:
Za finansiranje projekata po ovom Javnom pozivu prihvatljivi su svi troškovi koji su nastali nakon 1.1.2026. godine ili će nastati nakon objavljivanja rezultata Javnog poziva do dana završetka projekta, u skladu sa odredbama ugovora o dodjeli sredstava s korisnikom, a najkasnije 8 mjeseci od uplate sredstava krajnjem korisniku.

Posebni kriteriji za dodjelu sredstava:
a) Redovnost izlaženja časopisa;
b) Indeksiranost u međunarodnim bazama;
c) Kvalitet recenzentskih procedura;
d) Međunarodna i jezična vidljivost;
e) Sastav uredništva ili redakcije časopisa;
f) Na projekte pokretanja novih naučnih časopisa odnose se samo oni kriteriji koji su primjenjivi.

Informacije o minimalnom i maksimalnom iznosu sredstava::
Sredstva u okviru ovog programa dodjeljivat će se 
· u kategoriji „vrhunski naučni časopisi“ u minimalnom iznosu od 8.000,00 KM i maksimalnom iznosu do 12.000,00 KM po projektu.
· u kategoriji „naučni časopisi u razvoju“ u minimalnom iznosu od 4.000,00 KM i maksimalnom iznosu do 6.000,00 KM po projektu.
· u kategoriji „pokretanje novog naučnog časopisa“ u minimalnom iznosu od 4.000,00 KM i maksimalnom iznosu do 6.000,00 KM po projektu.

Opći uslovi koje podnosioci aplikacija moraju ispunjavati: 
g) Časopis za koji se traži podrška je upisan u ISSN registar kod Nacionalne i univerzitetske biblioteke Bosne i Hercegovine
h) Časopis za koji se traži podrška je registriran u Informacijskom sistemu o istraživačkoj djelatnosti u Bosni  i Hercegovini (e-CRISS) (https://cris.cobiss.net/e-cris/bh/bs)
i) Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan
j) Visokoškolske ustanove koje izdaju naučne časopise mogu kandidirati najviše 10 časopisa, naučno-istraživačke organizacije osnovane prema zakonima o naučno-istraživačkoj djelatnosti koje izdaju naučne časopise najviše 2 časopisa, a druge neprofitne organizacije koje izdaju naučne časopise najviše 2 časopisa. 


	2.
	
2. Podrška organizaciji domaćih i međunarodnih naučnih skupova

Ukupan iznos raspoloživih sredstava za Program 2:  300.000,00 KM

Korisnici sredstava: 	
Visokoškolske ustanove, naučno-istraživačke organizacije osnovane prema zakonima o naučno-istraživačkoj djelatnosti, odabrani prema rezultatima javnog poziva

Vremenski period za koji se priznaju prihvatljivi troškovi za (su)finansiranje projekata:
Za finansiranje projekata po ovom Javnom pozivu prihvatljivi su svi troškovi koji su nastali nakon 1. 1. 2026. godine ili će nastati nakon objavljivanja rezultata Javnog poziva do dana završetka projekta, u skladu sa odredbama ugovora o dodjeli sredstava s korisnikom, a najkasnije 8 mjeseci od uplate sredstava krajnjem korisniku. 

Posebni kriteriji za dodjelu sredstava:
a) Karakter skupa (međunarodni, državni/nacionalni, lokalni);
b) Broj i status partnera u organizaciji naučnog skupa;
c) Predviđeni rezultati naučnog skupa (zbornik radova i sl.);
d) Način promocije naučnog skupa.

Informacije o minimalnom i maksimalnom iznosu sredstava::
Sredstva u okviru ovog programa dodjeljivat će se u minimalnom iznosu od 4.000,00 KM i maksimalnom iznosu do 12.000,00 KM po projektu.

Opći uslovi koje podnosioci aplikacija moraju ispunjavati: 
e) Podnosilac aplikacije je upisan u registar kod nadležnog suda ili ministarstva,
f) Podnosilac aplikacije je kao organizacija registriran u Informacijskom sistemu o istraživačkoj djelatnosti u Bosni  i Hercegovini (e-CRISS) (https://cris.cobiss.net/e-cris/bh/bs)
g) Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan,
h) Visokoškolske ustanove – univerziteti mogu prijaviti najviše 7 skupova, naučno-istraživačke organizacije osnovane prema zakonima o naučno-istraživačkoj djelatnosti najviše 1 skup. 


	3.
	
3. Sufinansiranje istraživačkog rada pojedinaca, kraćih specijalizacija, postdoktorskih studija, usavršavanja i studijskih boravaka u zemlji i inostranstvu

Ukupan iznos raspoloživih sredstava za Program 3.: 400.000,00 KM

Korisnici sredstava: 	
Istraživači-pojedinci aktivni studenti na trećem ciklusu visokog obrazovanja (doktorski studij); istraživači pojedinci s postignutim stepenom doktora nauka ili doktora umjetnosti ili magistra nauka ili magistra umjetnosti; istraživači pojedinci s važećim izborom u naučna ili naučno-nastavna ili umjetničko-nastavna zvanja, odabrani prema rezultatima javnog poziva

Vremenski period za koji se priznaju prihvatljivi troškovi za (su)finansiranje projekata:
Za finansiranje projekata po ovom Javnom pozivu prihvatljivi su svi troškovi koji su nastali nakon 1.1.2026. godine ili će nastati nakon objavljivanja rezultata Javnog poziva do dana završetka projekta, u skladu sa odredbama ugovora o dodjeli sredstava s korisnikom, a najkasnije 8 mjeseci od uplate sredstava krajnjem korisniku. 

Posebni kriteriji za dodjelu sredstava:
a) Vrsta programa ili projekta predviđenog za sufinansiranje (istraživanje, specijalizacija, usavršavanje, studijski boravak, postdoktorski studij i sl.);
b) Svrha prijavljenog programa ili projekta (u svrhu izrade doktorskog rada; u svrhu izlagana na naučnom skupu; u svrhu pripreme naučne ili umjetničke publikacije ili ostvarenja i sl.)
c) Naučne reference istraživača pojedinca i dosadašnji rezultati naučnog rada;
d) Planirana međunarodna vidljivost rezultata prijavljenog programa ili projekta.

Informacije o minimalnom i maksimalnom iznosu sredstava::
Sredstva u okviru ovog programa dodjeljivat će se u minimalnom iznosu od 2.000,00 KM i maksimalnom iznosu do 5.000,00 KM po projektu.

Opći uslovi koje podnosioci aplikacija moraju ispunjavati: 
e) Podnosilac aplikacije je kao istraživač registriran u Informacijskom sistemu o istraživačkoj djelatnosti u Bosni  i Hercegovini (e-CRISS) (https://cris.cobiss.net/e-cris/bh/bs)
f) Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan,
g) Podnositelj aplikacije može prijaviti najviše jedan projekt u ovom programu.

4. Podrška projektima popularizacije nauke

Ukupan iznos raspoloživih sredstava za Program 4.: 100.000,00 KM

Korisnici sredstava: 	
Udruženja građana, fondacije, studentske organizacije i asocijacije, štampani i elektronski mediji, neprofitne organizacije koje se bave popularizacijom nauke, odabrani prema rezultatima javnog poziva

Vremenski period za koji se priznaju prihvatljivi troškovi za (su)finansiranje projekata:
Za finansiranje projekata po ovom Javnom pozivu prihvatljivi su svi troškovi koji su nastali nakon 1.1.2026. godine ili će nastati nakon objavljivanja rezultata Javnog poziva do dana završetka projekta, u skladu sa odredbama ugovora o dodjeli sredstava s korisnikom, a najkasnije 8 mjeseci od uplate sredstava krajnjem korisniku.

Posebni kriteriji za dodjelu sredstava:
a) Karakter događaja popularizacije nauke (međunarodni, državni/nacionalni, lokalni);
b) Broj i status partnera u organizaciji događaja popularizacije nauke;
c) Broj i status učesnika na događaju popularizacije nauke (planirani ili ostvareni);
d) Način i organizacija događaja za popularizaciju nauke.

Informacije o minimalnom i maksimalnom iznosu sredstava::
Sredstva u okviru ovog programa dodjeljivat će se u minimalnom iznosu od 2.000,00 KM i maksimalnom iznosu do 4.000,00 KM po projektu.

Opći uslovi koje podnosioci aplikacija moraju ispunjavati: 
e) Podnosilac aplikacije je upisan u registar kod nadležnog suda ili ministarstva,
f) Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan,
g) Podnositelj aplikacije može prijaviti najviše jedan projekt u ovom programu.


	5.
	
5. Podrška osnaživanju bibliotečkih fondova za istraživanja

Ukupan iznos raspoloživih sredstava za Program 4.: 150.000,00 KM

Korisnici sredstava: 	
Visokoškolske ustanove (sa svojim bibliotekama u sastavu), naučno-istraživačke organizacije osnovane prema zakonima o naučno-istraživačkoj djelatnosti (sa svojim bibliotekama u sastavu), samostalne biblioteke (ako su osnovane kao javne, visokoškolske, univerzitetske ili specijalne biblioteke), odabrani prema rezultatima javnog poziva

Vremenski period za koji se priznaju prihvatljivi troškovi za (su)finansiranje projekata:
Za finansiranje projekata po ovom Javnom pozivu prihvatljivi su svi troškovi koji su nastali nakon 1. 1. 2026. godine ili će nastati nakon objavljivanja rezultata Javnog poziva do dana završetka projekta, u skladu sa odredbama ugovora o dodjeli sredstava s korisnikom, a najkasnije 8 mjeseci od uplate sredstava krajnjem korisniku. 

Posebni kriteriji za dodjelu sredstava:
a) Vrsta publikacija kojima se osnažuju bibliotečki fondovi za istraživanja (naučna monografija, naučna knjiga, naučni časopis, leksikografska ili enciklopedijska publikacija, univerzitetski udžbenik, stručna publikacija, popularna knjiga);
b) Broj publikacija kojima se osnažuju bibliotečki fondovi za istraživanja;
c) Broj i status planiranih korisnika izdanja kojima se osnažuju bibliotečki fondovi za istraživanja;
d) Recentnost izdanja kojima se osnažuju bibliotečki fondovi za istraživanja.

Informacije o minimalnom i maksimalnom iznosu sredstava::
Sredstva u okviru ovog programa dodjeljivat će se u minimalnom iznosu od 2.000,00 KM i maksimalnom iznosu do 6.000,00 KM po projektu.

Opći uslovi koje podnosioci aplikacija moraju ispunjavati: 
e) Podnosilac aplikacije je upisan u registar kod nadležnog suda ili ministarstva,
f) Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan,
g) Podnositelj aplikacije može prijaviti najviše jedan projekt u ovom programu.

6. Podrška naučnom usavršavanju na doktorskom studiju

Ukupan iznos raspoloživih sredstava za Program 6.: 200.000,00 KM

Korisnici sredstava: 	
Istraživači-pojedinci upisani na treći ciklus visokog obrazovanja (doktorski studij) s određenim datumom odbrane doktorskog rada do kraja 2026. godine ili istraživači pojedinci s postignutim stepenom doktora nauka ili doktora umjetnosti koji su odbranili disertaciju u periodu od dana zatvaranja Javnog poziva 2025. godine (12.6.2025. godine) do momenta zatvaranja ovog Poziva.

Vremenski period za koji se priznaju prihvatljivi troškovi za (su)finansiranje projekata:
Za finansiranje projekata po ovom Javnom pozivu prihvatljivi su svi troškovi koji su nastali nakon 1. 1. 2025. godine ili će nastati nakon objavljivanja rezultata Javnog poziva do dana završetka projekta, a u skladu sa tačkom 5. Aplikacijskog obrasca i tačkom 12. Obaveznih priloga u Aplikacijskom obrascu, u skladu sa odredbama ugovora o dodjeli sredstava s korisnikom, a najkasnije 31.12.2026. godine. 

Posebni kriteriji za dodjelu sredstava:

a) Uspjeh na doktorskom studiju (prosjek ocjena ili ako nije primjenjivo drugi pokazatelj uspješnosti u skladu sa programom studija);
b) Objavljeni rezultati naučnog rada prije odbrane doktorskog rada;
c) Dob studenta na doktorskom studiju u trenutku prijave.

Informacije o minimalnom i maksimalnom iznosu sredstava::
Sredstva u okviru ovog programa dodjeljivat će se 
a) Za naučno usavršavanje na doktorskom studiju u iznosu od min. 2.500,00 do najviše 5.000,00 KM.

Opći uslovi koje podnosioci aplikacija moraju ispunjavati: 
a) Podnosilac aplikacije je kao istraživač registriran u Informacijskom sistemu o istraživačkoj djelatnosti u Bosni  i Hercegovini (e-CRISS) (https://cris.cobiss.net/e-cris/bh/bs),
b) Podnosilac aplikacije je izvršio sve obaveze prema prethodnim ugovorima o dodjeli sredstava od strane FMON i dostavio sve izvještaje o namjenskom utrošku sredstava koje je bio dužan.



	

Prijavni obrasci i uputstva za prijavu:
Prijavni obrasci nalaze se na internetskoj stranici Federalnog ministarstva obrazovanja i nauke www.fmon.gov.ba i mogu se preuzeti a trebaju biti popunjeni računalnim putem. Uputstva za prijavu i popunjavanje obrazaca također se nalaze na internetskoj stranici Federalnog ministarstva obrazovanja i nauke. 

Način komunikacije s ministarstvom:
Komunikacija s Federalnim ministarstvom obrazovanja i nauke za vrijeme trajanja Javnog poziva odvija se na dva načina: 
· Upitima i dopisima poslanim na adresu elektronske pošte: prijave@fmon.gov.ba,
· Objavom najčešćih pitanja i odgovora na internetskoj stranici Ministarstva – www.fmon.gov.ba. 
Krajnji rok za prijavu na Javni poziv: 6. 5. 2026. godine

APLIKACIJSKI OBRAZAC I OBRAZAC FINANSIJSKOG PLANA, ZAJEDNO S KOMPLETNOM PROPISANOM PRATEĆOM DOKUMENTACIJOM NAVEDENOM U APLIKACIJSKOM OBRASCU, DOSTAVLJAJU SE OBAVEZNO U PISARNU FEDERALNOG MINISTARSTVA OBRAZOVANJA I NAUKE ILI PUTEM POŠTE U KOVERTI, DO NAZNAČENOG ROKA, NA ADRESU:

 
FEDERALNO MINISTARSTVO OBRAZOVANJA I NAUKE
Ulica Krpića 3A
88000 Mostar
 „Za Javni poziv IZ OBLASTI NAUKE – ne otvarati“

(NA KOVERTI S DRUGE STRANE OBAVEZNO NAVESTI PODATKE POŠILJATELJA I BROJ PROGRAMA NA KOJI SE PRIJAVLJUJE)

Osim dostavljanja dokumentacije lično ili poštom, OBAVEZNO treba dostaviti putem e-maila: 
a) potpuno i tačno popunjen aplikacijski obrazac (u Word formatu) i 
b) potpuno i tačno popunjen Financijski plan (u excel formatu),
na e-mail adresu: prijave@fmon.gov.ba do naznačenog roka. 


Važne napomene: 

· U skladu sa članom 57. Zakona o budžetima u Federaciji BiH („Službene novine Federacije BiH“, br. 102/13, 9/14, 13/14, 8/15, 91/15, 102/15, 104/16, 5/18, 11/19, 99/19 i 25a/22), korisnici sredstava koji prema evidencijama Ministarstva do zaključenja ovih javnih poziva nisu dostavili Izvještaj o namjenskom utrošku sredstava, odnosno nisu opravdali sredstva dodijeljena u prethodnom periodu, a bili su dužni to učiniti, ne ispunjavaju uvjete za dodjelu sredstava po ovim javnim pozivima, te se njihove prijave neće razmatrati, a Ministarstvo će  biti prisiljeno da putem nadležnih organa poduzme odgovarajuće mjere u skladu sa zakonom,  u  cilju zaštite i namjenskog utroška  dodijeljenih javnih sredstava. 
· Sredstva za finansiranje/sufinansiranje programa i projekata dodjeljivat će se u skladu sa Odlukom o usvajanju programa utroška sredstava s kriterijima raspodjele sredstava tekućih transfera utvrđenih Budžetom  Federacije Bosne i Hercegovine za 2026. godinu Federalnom ministarstvu obrazovanja i nauke („Službene novine Federacije BiH“, broj  22/26).
· Sastavni dio ovog Javnog poziva čine aplikacijski obrasci za svaki od programa, Kriteriji za ocjenjivanje i Uputstvo za podnosioce prijave. 
· Ukoliko podnosilac aplikacije (pravna ili fizička osoba) koji aplicira na neki od programa Javnog poziva u potpunosti ne ispuni ili ne potpiše ili ne ovjeri aplikacijski obrazac ili finansijski plan, njegova prijava se neće razmatrati.
· Ukoliko podnosilac aplikacije (pravna ili fizička osoba) koji aplicira na neki od programa Javnog poziva ne dostavi popunjen i ovjeren aplikacijski obrazac i finansijski plan elektronskim putem na navedenu e-mail adresu u predviđenom roku, njegova prijava se neće razmatrati.
· Ukoliko podnosilac aplikacije (pravna ili fizička osoba) koji aplicira na neki od programa Javnog poziva dostavi više prijedloga od broja predviđenog Javnim pozivom (ovisno o programu), njegova prijava se neće razmatrati.
· Ukoliko podnosilac aplikacije (pravna ili fizička osoba) koji aplicira na neki od programa Javnog poziva traži iznos manji od minimalno predviđenog ili veći od maksimalno dozvoljenog po pojedinačnim programima i vrsti troškova prema navedenim ograničenjima Javnog poziva, njegova prijava se neće razmatrati.
· Ukoliko podnosilac aplikacije (pravna ili fizička osoba) koji aplicira na neki od programa Javnog poziva nije dostavio izvještaj o namjenskom utrošku sredstava koje je dobio od FMON a koji je bio dužan dostaviti, njegova prijava se neće razmatrati.
· Svi projekti koji budu odobreni u okviru ovog programa i realizirani u decembru 2026. godine smatrat će se integralnim dijelom programa obilježavanja ovogodišnjeg Dana nauke u Federaciji BiH, te su aplikanti kojima budu dodjeljena sredstva obavezni da to navedu u svojim promotivnim i drugim projektnim materijalima namjenjenim javnosti, kao i u medijskim istupima, te o tome informiraju Ministarstvo. 
· Svaki član komisije za selekciju ili ocjenu prijava po navedenim kriterijima bit će isključen iz postupka dodjele sredstava, ako se utvrdi da je u sukobu interesa. Podnosioci aplikacija imaju mogućnost prijaviti sumnje na postojanje sukoba interesa, o čemu će Ministarstvo, po svakoj prijavi, pojedinačno odlučivati.
· Dopuna dokumentacije može se omogućiti samo onom aplikantu čija prijava je nepotpuna zbog nedostavljanja dokumenta – dokaza o činjeninicama koje se vode u evidencijama ili registrima kod drugih organa, a koje su vidljive iz popunjenog aplikacijskog obrasca (dokaz o otvorenom računu u poslovnoj banci, uvjerenje o poreznoj registraciji - ID broj). Aplikacijski obrazac i finansijski plan projekta ne može se dopunjavati niti korigirati. Podnositelji prijava čije prijave budu označene kao formalno neispravne mogu izjaviti prigovor. 
· Ustanove ili organizacije koje prijavljuju više od jednog projekta za svaki od programa, dužni su dostaviti i zbirnu listu projekata koje prijavljuju u kojoj su navedeni naziv, ime voditelja projekta i ukupni iznos koji se traži od FMON, potpisanu od strane ovlaštenog lica.
· Ministarstvo zadržava pravo da provjeri dostavljenu dokumentaciju ili da zatraži da se podaci navedeni u aplikacijskom obrascu i finansijskom planu detaljno obrazlože ili dokumentuju.
· Ako se utvrdi da pojedina prijava na ovaj javni poziv ne ispunjava navedene opće kriterije, posebne uslove ili opće uslove, prijava će biti odbačena kao nepotpuna ili neispravna i neće se razmatrati.
· Neblagovremene i neodgovarajuće prijave na ovaj Javni poziv neće biti razmatrane.


Mostar, 15. 4. 2026. godine


                                                                                              M I N I S T R I C A 

	
                                                                                            prof. dr. Jasna Duraković

